
Vendim i Këshillit të Mediave të Shkruara të Kosovës ndaj 

ankesës së Aleksandra Jovanovic kundër Kosova Press  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 27 dhjetor 2023, shqyrtoi ankesën e 

dërguar nga Aleksandra Jovanovic kundër Kosova Press lidhur 

me publikimin e shkrimit me titull “Komprometohet konkursi 

për drejtor të RTK2 – konkurruan njerëz të Radoiçiqit”, dhe 

mori këtë 

- Ankesa miratohet. 

 

 

 

 

 



 

 

 

                      

                      A R S Y E T I M 

 

 

Media ka publikuar një lajm me titullin “Komprometohet 

konkursi për drejtor të RTK2 – konkurruan njerëz të 

Radoiçiqit”. Pala pretendon se lajmi është në kundërshtim 

me kapitujt II (raportimi i së vërtetës) dhe IV (e drejta 

për t’u përgjigjur) të Kodit të Mediave.  

 

Lajmi është shkrim i medias së shkruar, andaj ankesa është 

e lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

Pra, miratohet. 

 

KMShK konstaton që media ka publikuar një shkrim, të cilin 

e ka bazuar në burime të paidentifikueshme, duke lidhur 

ankuesen me një person që më parë kishte kryer akte 

terroriste në Kosovë. Nga leximi i shkrimit kuptohet që 

media pretendimin e saj e lidh me një raport të sindikatës, 

për monitorimit të konkursit për zgjedhjen e drejtorit të 

përgjithshëm të RTK2. Por, nga leximi i raportit, që është 

pjesë e shkrimit, nuk mund të kuptohet kjo lidhje e 

pretenduar nga media. Media nuk ka arritur ta bëjë të 

besueshëm lajmin se lidhja ekziston dhe se ankuesja është 

një ndër ata persona. Andaj, lajmi konsiderohet jo i plotë, 

pasi që nuk plotëson kërkesat e Kodit të Etikës të Mediave 

të Shkruara në Kosovë.  

 

Në lidhje me pikën e dytë, të mosdhënies së mundësisë për 

t’u deklaruar, KMShK ka gjetur se edhe në këtë pikë media 

ka dështuar të plotësojë kërkesën e Kodit të Mediave. Kodi 

i Mediave të Shkruara të Kosovë është i qartë në lidhje me 

dhënien e mundësisë për t’u deklaruar nga të gjitha palët e 

përfshira në shkrim, veçanërisht kur bëhet fjalë për 

çështje kundërthënëse. 

 



 

 

 

 

Andaj, KMShK vendos që ankesa të miratohet. 

 

 

 

Këshilli i Mediave të Shkruara të Kosovës 


